
GOUVÈNÈ CUOMO ANONSE OUVÈTI ANGRY ORCHARD NOUVO SANT SIDR 

INOVE NAN WALDEN  
 
 
Gouvènè Andrew M. Cuomo jodia te anonse ouvèti nouvo kay inove Konpayi Angry 
Orchard Sidr, ki abrite yon ti kantite sidri, sal degistasyon ak sant devlopman ak 
rechèch sidr. Kay sidr la lokalize sou 60 kawotè Angry Orchard apple nan vilaj Walden, 
Konte Orange.  
 
“Avèk plizyè santèn jaden rezen kap grandi pòm enteresan, li pa yon sipriz ke sidri yo 
ap devlope toupatou nan eta sa a,” Gouvènè Cuomo te deklare. “Nou akeyi Angry 
Orchard nan Hudson Valley e nou swete yo bòn chans kòm yap rantre nan kominote 
brasri a ki gen anpil siksè, fabrikan diven, distilri ak pwodiktè sidr kap kreye pwodui nivo 
mondyal isit la nan New York.” 
 
Angry Orchard te dakò pou l envesti $9.1 milyon nan Innovation Cider House e lap 
anboche omwen sèt anplwaye aplentan jiska 2018. Yo te bay etablisman an tou yon 
sibvansyon kapital Empire State $175,000 pou kouvri depans pou ekipman ak machinri. 
Pwopriyetè orchard anvan, Fanmi Crist, ap kontinye kiltive vèje a epi kenbe tout travay 
ki asosye avèk pran swen epi kiltive tè a. Fanmi an te posede pwopriyete a depi 1963. 
 
Etablisman an ap kay pou rechèch ak devlopman pwodiktè sidr, enkli ti ekperyans avèk 
diferan engredyen, varyete pòm, resèt ak tretman. Nan vèje a, vizitè yo ka aprann osijè 
sidr la ansanm avèk echantiyon ekskliziv, sidr Angry Orchard atizanal. Sidr yo ki te 
devlope nan vèje a ka evantyèlman vini yon pati nan fanmi sidr Angry Orchard ki 
disponib nan tout peyi a. 
 
Fabrikan Sidr Angry Orchard Ryan Burk te deklare, “Apre plizyè mwa konstriksyon, 
ranmase pòm epi fè plan rechèch, nou kontan pou nou ouvè pòt yo nan Sant Inovasyon 
Sidr nan vèje nou an nan Walden. Kominite a te antouzyas anpil epi koperativ pou ede 
nou etabli rasin nan rejyon an e nap rete tann pou n selebre ouvèti nou avèk tout moun 
sou yon sidr.” 
 
Premye lanse nan 2012, Angry Orchard se sidr brit nimewo en ki vann nan Etazini, kote 
konsomasyon sidr la te preske kentiple depi 2010. 

Gen yon estimasyon 51sidri kap fonksyone nan Eta New York: 16 etablisman sidri, 19 
pwodiktè sidr, ak 16 etablisman diven ki fè sidr egalman. Eta New York se dezyèm pi 
gwo pwodiktè pòm nan peyi a, avèk yon estimasyon 1.26 milya liv ki te rekòlte chak 
ane, epi kay 40,000 kawotè pòm vèje, kote pwodiktè yo te fè yon mwayèn 31,500 liv 
kawotè an pòm. Rekòlt total ane pase te $289 milyon dola, yon ogmantasyon 22 
pousan parapò a 2013. 
 
Siksè endistri a se te rezilta angajman Gouvènè Cuomo pou devlope sektè sa nan 
ekonomi an. Nan mwa oktòb 2012, Gouvènè Cuomo te òganize premye somè diven, 
byè ak bwason kote yo te pote ansanm plizyè douzèn byè, diven, sidr, ak pwodiktè 
bwason, ansanm avèk agrikiltè, otorite yo nan endistri a, ansanm avèk espesyalis touris 
yo. Objektif yo se pou jwenn fason ke Eta New York ka kontinye koupe sou chaj 
administratif, ogmante demann pou pwodui yo ki fèt lokal, ak elaji endistri ki gen rapò a 
touris ak devlopman ekonomik. Depi tan sa a, kwasans kontinyèl ak sipò te bay endistri 
bwason an anpil siksè.  
 
Senatè Bill Larkin te deklare, “Gwo kominote Walden lan kontan pou l kay Nouvo Sant 
Inovasyon Sidr Angry Orchard. Pwojè a ap briye tankou yon pwojektè sou Walden ak 
nan Hudson Valley.” 
 
Egzekitif Konte Orange Steven M. Neuhaus te deklare, “Angry Orchard se yon gwo 
pwojè pozitif pou Konte Orange. Li konsève vèje a, sa ki se yon bèl bagay pou nou 
genyen nan kominote nou an. Angry Orchard se yon ajisteman pafè pou mache agrikilti 
kap grandi nan rejyon an. Pa gen dout ke kominote a te byen resevwa pwojè sa.” 
 
Sipèvizè Vil Montgomery Michael Hayes te deklare, “Nou kontan anpil paske Angry 
Orchard te vini nan Vil Montgomery e li te lokalize nan yon vèje pòm ki te prevwa pou l 
devlope an lojman. Se yon gwo adisyon pou vil Montgomery, Konte Orange, ansanm 
avèk tout eta.” 
 
Prezidan Empire State Development , PDG ak Komisyonè Howard Zemsky te 
deklare, “Endistri bwason an ap grandi rapidman e lap kreye travay nan Eta New York, 
avèk yon pwoliferasyon brasri, etablisman diven, distilri, ak sidri soti nan Buffalo pou 
rive nan Long Island. Avèk yon laj varyete pòm ak talan mendèv, New York se pi bon 
kote pou Angry Orchard eksperimante nouvo kalite sidr brit yo.” 
 
Komisyonè Depatman Agrikilti ak Mache Eta New York Richard A. Ball te deklare, 
“Nou kontan pou nou ede selebre ouvèti etablisman Angry Orchard ak sal degistasyon 
R&D, sa ki reyèlman mete aksan sou New York kòm lidè nan endistri agrikilti ak bwason 
atizanal. Nou se dezyèm pi gwo pwodiktè pòm nan peyi a epi devlope plis varyete pase 
nenpòt lòt eta, bay plis opòtinite pou pwodiktè bwason inik nou yo. Nou aplodi 
patenarya Angry Orchard avèk fanmi Crist, ki gen yon istwa long sou devlope pòm nan 
rejyon an, ak angajman konpayi an pou l kontinye pwodiksyon kèk nan pi bon kalite 
pòm pou divèsifye ak distenge sidr li yo.” 
 
Prezidan State Liquor Authority Vincent Bradley te deklare, “Depi nan kòmansman, 

Gouvènè Cuomo te enstile yon atitid nan tout gouvènman eta lè li fè patenarya avèk 
endistri a, nou ka kreye yon pi bon klima biznis lè nou retire regilasyon ak obstak 
lejislativ ki anpeche kwasans, ankouraje gwo manifakti ak nouvo antreprenè pou ouvè 
epi elaji. Ouvèti jodia Angry Orchard cider house ak sant rechèch se temwayaj nan 
apwòch sa ak yon viktwa pou Eta, kòm yon lòt gwo pwodiktè ap rantre nan ran pwodiktè 
sidr atizanal New York, kreye travay ak devlopman ekonomik nan pwosesis la.” 
 
Vèje a ap ouvè pou vizitè yo pou kèk wikenn pandan otòn sa e ankò nan prentan. Vizitè 
yo ka jwenn plis enfòmasyon nan www.angryorchard.com/theorchard. Moun tout laj ka 
patisipe, men ou dwe gen laj 21 ane oswa plis pou goute.  

